
जूम न्यूज }जयपुर

राजस्थान की शूटर मोना अग्रवाल 
और अवनी लेखरा ने पैरा एशियन 
गेम्स के पहले दिन सोमवार को 
भारत को 2 पदक दिलाए। राइफल 
शूटिंग में मोना ने गोल्ड और अवनी 
ने सिल्वर मेडल जीता। जापान के 
नागोया में चल रहे गेम्स में R2 
विमेंस 10 मीटर राइफल शूटिंग की 
SH1 कैटेगरी में सीकर की मोना 
पहले, जबकि दो बार की पैरालंपिक 
गोल्ड मेडल विजेता जयपुर की 
अवनी दूसरे स्थान पर रहीं। दोनों 
भारतीय शूटर के बीच मुकाबला 
बेहद रोमांचक रहा। मोना ने 250.0 
अंकों का रिकॉर्ड स्कोर बनाया 
और अवनी को 0.4 अंक से पीछे 
छोड़ दिया। अवनी ने 249.6 अंक 
हासिल किए।

पैरा-एशियन गेम्स: राजस्थान की मोना ने गोल्ड, अवनी ने सिल्वर जीता
पोलियो और एक्सीडेंट से नहीं टूटा हौसला, राइफल थामकर सक्सेस पर लगाया निशाना

मोना ने संघर्ष को बनाया ताकत
सीकर की रहने वाली मोना अग्रवाल की 
सफलता की कहानी संघर्ष, मेहनत और दृढ़ 
इच्छाशक्ति की मिसाल है। उनका जन्म 8 
नवंबर 1987 को हुआ था। महज नौ महीने 
की उम्र में उन्हें पोलियो हो गया, जिससे 
उनके दोनों पैर प्रभावित हुए। शारीरिक 
चुनौतियों के बावजूद मोना ने खेलों में 
अपनी अलग पहचान बनाने का प्रयास जारी 
रखा। पैरा शूटिंग में आने से पहले उन्होंने 
पैरा-एथलेटिक्स और पैरा-पावरलिफ्टिंग 
में भी हिस्सा लिया। इसके अलावा वह 
महिलाओं की सिटिंग वॉलीबॉल में भी सक्रिय 
रहीं। साल 2019 में उन्होंने पहली नेशनल 
सिटिंग वॉलीबॉल चैंपियनशिप में राजस्थान 
की महिला टीम की कप्तानी की और टीम 
को स्वर्ण पदक दिलाया। शादी के बाद मोना 
जयपुर के झोटवाड़ा क्षेत्र में रहती हैं।

अंतिम शॉट तक बना रहा रोमांच
मुकाबले के अंतिम शॉट से पहले मोना 239.2 अंकों के साथ अवनी से 
महज 0.1 अंक आगे थीं। ऐसे में आखिरी शॉट ने मुकाबले का रुख तय 
किया। मोना ने शानदार प्रदर्शन करते हुए कुल 250.0 अंक हासिल किए 
और स्वर्ण पदक पर कब्जा जमाया। SH1 कैटेगरी में कमर से नीचे की 
दिव्यांगता वाले शूटर हिस्सा लेते हैं। अवनी के सिल्वर मेडल से भारत 
को 2028 लॉस एंजिल्स पैरालंपिक्स के लिए दूसरा कोटा स्थान मिला। 
मोना ने पिछले महीने साउथ कोरिया में वर्ल्ड शूटिंग पैरा स्पोर्ट (WSPS) 
वर्ल्ड चैंपियनशिप में सिल्वर जीतकर पहला कोटा दिलाया था।

बिंद्रा से प्रेरित होकर अवनी ने शुरू की थी शूटिंग
अवनी लेखरा भी भारतीय पैरा शूटिंग की प्रमुख खिलाड़ियों में शामिल हैं। 
साल 2012 में जब अवनी 10 साल की थीं, तब एक कार दुर्घटना में 
उनकी रीढ़ की हड्डी में चोट लग गई थी। इस हादसे के बाद उनकी जिंदगी 
में कई चुनौतियां आईं। हालांकि उन्होंने हिम्मत नहीं हारी। चोट से उबरने के 
दौरान उनके पिता ने उन्हें खेलों में हाथ आजमाने के लिए प्रोत्साहित किया। 
ओलंपिक शूटिंग चैंपियन अभिनव बिंद्रा की आत्मकथा ‘अ शॉट एट हिस्ट्री’ 
से प्रेरित होकर अवनी ने साल 2015 में शूटिंग शुरू की। उन्होंने खेल के 
साथ पढ़ाई भी जारी रखी और राजस्थान यूनिवर्सिटी से फाइव ईयर लॉ डिग्री 
की पढ़ाई की। ट्रेनिंग और प्रतियोगिताओं के बीच संतुलन बनाते हुए अवनी 
ने अंतरराष्ट्रीय स्तर पर बड़ी उपलब्धियां हासिल की। 

सेंसेक्स 876 अंक 
गिरा, 73,853 पर बंद
मुंबई। शेयर बाजार में आज 
यानी 19 अक्टूबर को गिरावट 
रही। सेंसेक्स 876 अंक की 
गिरावट के साथ 73,853 पर 
बंद हुआ। निफ्टी भी 257 अंक 
नीचे 22,889 पर आ गया है। 
IT, प्राइवेट बैंकों और FMCG 
शेयर्स में ज्यादा बिकवाली रही। 
एक्सपर्ट्स के अनुसार कच्चे तेल 
के दाम 105 डॉलर प्रति बैरल के 
ऊपर बने हुए हैं, इसके अलावा 
विदेशी निवेशक लगातार भारतीय 
बाजार से पैसा निकाल रहे हैं। 
इससे बाजार पर निगेटिव असर 
पड़ रहा है।

यूरोप: 6 देशों में शिक्षा 
व महंगाई पर प्रदर्शन

इटली। यूरोप के 6 देशों में 
पढ़ाई का बढ़ता खर्च, बेरोजगारी 
और महंगे घरों के खिलाफ 
प्रदर्शन तेज हो गए हैं। फ्रांस 
में प्रदर्शनकारियों ने दुकानों में 
लूटपाट की और कई सरकारी 
इमारतों में आग लगा दी। इटली 
में छात्रों ने कई स्कूलों पर कब्जा 
कर लिया। ग्रीस में छात्र हॉस्टल 
की कमी और बढ़ते किराए के 
विरोध में संसद के सामने टेंट 
लगाकर बैठे हैं। बेल्जियम और 
अल्बानिया में भी प्रदर्शन के 
दौरान हिंसा हुई और गिरफ्तारियां 
की गईं।

ट्रेन से तीनों को पकड़ा।

नई दिल्ली। दिल्ली में कॉकरोच 
जनता पार्टी के नेताओं आशुतोष 
रांका और सौरव दास की न्यायिक 
हिरासत दो दिन बढ़ा दी गई है। 
सोमवार को दोनो के मंदिर मार्ग 
पुलिस स्टेशन में विशेष कार्यकारी 
मजिस्ट्रेट (एसईएम) के सामने 
पेश किया गया था। पुलिस ने दोनों 
नेताओं की न्यायिक हिरासत बढ़ाने 
की मांग की, जिसे मजिस्ट्रेट ने 
मंजूर कर लिया। अब उन्हें बुधवार 
को फिर से पेश किया जाएगा। दोनों 
14 अक्टूबर से तिहाड़ जेल में बंद 
हैं। पुलिस सूत्रों के मुताबिक, इस 
मामले को क्राइम ब्रांच को सौंप 
दिया गया है।

आरोप है कि उन्होंने जंतर-मंतर 
पर प्रदर्शन करने के लिए प्रतिबंधों 
का उल्लंघन किया था। वहीं, CJP 
ने आरोप लगाया कि दोनों नेताओं 
की रिहाई में जानबूझकर देरी की 
जा रही है। CJP की लीगल हेड 
रत्ना सिंह के मुताबिक, रविवार 
को जमानत पर सुनवाई के लिए 
मजिस्ट्रेट और सरकारी वकील 
दोपहर 12 बजे से इंतजार के बाद 
शाम करीब 5:30 बजे पहुंचे। पार्टी 
का आरोप है कि दोनों नेताओं की 
रिहाई पर सुनवाई करने के बजाय 
मजिस्ट्रेट को मिले धमकी भरे संदेश 
पर चर्चा की गई।

रत्ना सिंह ने सवाल उठाया कि 
इस मैसेज का दोनों नेताओं की 
जमानत से क्या संबंध है। उन्होंने 
कहा कि CJP ने मैसेज भेजने वाले 

की पहचान कर उसके खिलाफ 
कार्रवाई करने की मांग की, लेकिन 
उनकी बात नहीं सुनी गई। पुलिस 
ने इन आरोपों पर कोई जवाब नहीं 
दिया है।
चार जमानतदारों को 
खारिज करने पर सवाल
CJP का आरोप है कि दोनों नेताओं 
के जमानतदारों के दस्तावेजों की 
जांच में देरी की गई। पार्टी के 
मुताबिक, चार जमानतदारों को 
साफ वजह बताए बिना खारिज कर 
दिया गया। जमानत के लिए बैंक की 
मुहर वाली फिक्स्ड डिपॉजिट रसीद 
को दोबारा मंजूरी के लिए पेश करने 
पर भी पार्टी ने सवाल उठाए। CJP 
फाउंडर अभिजीत दीपके ने सोशल 
मीडिया पर आरोप लगाया कि दोनों 
नेताओं को जेल में रखने के लिए 
जमानत की प्रक्रिया में देरी की जा 
रही है। पार्टी ने कहा कि वह दोनों 
की रिहाई के लिए आगे भी कानूनी 
लड़ाई लड़ेगी।
नेहा ने हाईकोर्ट में 
याचिका लगाई
AISA अध्यक्ष नेहा बोरा ने 
सोमवार को दिल्ली हाईकोर्ट का 
रुख किया। उन्होंने दिल्ली पुलिस 
के उस नोटिस को चुनौती दी है, 
जिसमें उन्हें शांति बनाए रखने के 
लिए स्पेशल एग्जीक्यूटिव मजिस्ट्रेट 
(SEM) के सामने बॉन्ड भरने को 
कहा गया है।

आशुतोष-सौरव की न्यायिक 
हिरासत दो दिन बढ़ाई गई

14 अक्टूबर से तिहाड़ जेल में बंद, CJP का 
रिहाई में जानबूझकर देरी का आरोप

डोटासरा समेत कांग्रेसी नेताओं ने 
जयपुर कमिश्नरेट में गुजारी रात

जूम न्यूज } जयपुर

दिल्ली में NSUI की राष्ट्रीय सचिव 
रितु बराला से मारपीट और अभद्रता 
के मामले में कांग्रेसी नेता जयपुर 
में जीरो नंबर की FIR दर्ज करने 
की मांग कर रहे हैं। कांग्रेसी नेता 
दिल्ली पुलिस के एक कॉन्स्टेबल के 
खिलाफ FIR दर्ज कराने की मांग 
पर अड़े हैं। एफआईआर दर्ज नहीं 
होने से नाराज नेताओं ने कमिश्नरेट 
में ही रात गुजारी।

सोमवार को पीड़ित रितु बराला 
ने जयपुर में मोतीडूंगरी थाने में 
परिवाद देकर संबंधित पुलिसकर्मियों 
के खिलाफ FIR दर्ज कर कानूनी 
कार्रवाई की मांग की थी। थाने में 
FIR दर्ज नहीं कर उन्हें पुलिस 
कमिश्नर सचिन मित्तल से मिलने 
के लिए कहा गया। जिसके बाद 
सोमवार देर शाम कांग्रेस प्रदेशाध्यक्ष 
गोविंद सिंह डोटासरा FIR दर्ज 
करवाने के लिए जयपुर पुलिस 
कमिश्नरेट पहुंचे थे। FIR दर्ज 
कराने की मांग को लेकर कमिश्नरेट 
के गेट पर कांग्रेस कार्यकर्ताओं ने 
विरोध प्रदर्शन किया। इस दौरान 
कार्यकर्ताओं ने नारेबाजी भी की।।

कमिश्नरेट पहुंचे कांग्रेस के 
प्रतिनिधि मंडल में प्रताप सिंह 
खाचरियावास, विधायक रफीक 
खान, जयपुर शहर कांग्रेस अध्यक्ष 
सुनील शर्मा और खुद रितु बराला 

मौजूद थीं। हालांकि उन्हें पुलिस 
कमिश्नर सचिन मित्तल कमिश्नरेट 
में नहीं मिले, जिस पर डोटासरा ने 
फोन पर कमिश्नर से बात की और 
जीरो एफआईआर दर्ज करने की 
मांग की। उन्होंने कहा कि आप इसे 
पर्सनल मुद्दा मत बनाओ। जब तक 
एफआईआर दर्ज नहीं होगी, तब 
तक हम यहां से जाने वाले नहीं हैं। 
जिसके बाद डोटासरा सहित अन्य 
कांग्रेसी नेताओं ने कमिश्नरेट में ही 
रात गुजारी। गोविंद सिंह डोटासरा, 
प्रताप सिंह खाचरियावास जमीन 
पर सोते नजर आए। वहीं महिला 
कांग्रेसी नेता भी सोफे पर सोती 
नजर आई। इससे पहले कांग्रेस की 
लीगल टीम रितु बराला के साथ 
मोती डूंगरी थाने पहुंची थी, जहां 
पर कांग्रेस विधायक रफीक खान, 
अमीन कागजी और लीगल टीम ने 

थाना इंचार्ज को एफआईआर दर्ज 
करने के लिए लिखित में शिकायत 
दी थी, लेकिन थाना इंचार्ज ने उन्हें 
पुलिस कमिश्नरेट जाने की बात 
कही, जिस पर तमाम लोग पुलिस 
कमिश्नरेट पहुंच गए। दरअसल, 
13 अक्टूबर-2026 को दिल्ली 
में मुख्य चुनाव आयुक्त ज्ञानेश 
कुमार के इस्तीफे की मांग को लेकर 
प्रदर्शन के दौरान NSUI की रितु 
बराला के साथ अभ्रदता हुई। 

आरोप है कि उसे और उसके 
साथियों को पुलिसकर्मी जबरन 
बस में बैठाकर कनॉट प्लेस पुलिस 
स्टेशन ले गए, जहां उनके साथ 
मारपीट की गई। रितु बराला मूल 
रूप से झुंझुनूं की रहने वाली हैं, 
लेकिन अभी वे जयपुर में ही रहतीं 
हैं। वे राजस्थान यूनिवर्सिटी की छात्र 
राजनीति में भी सक्रिय रही हैं। 

रितु बराला से दिल्ली में मारपीट मामले में FIR दर्ज कराने की मांग

जूम न्यूज } जयपुर

जयपुर में लिव-इन में रह रही 
एक महिला की लाश फ्लैट में 
पड़ी मिली। पुलिस को महिला के 
लिव-इन पार्टनर पर हत्या करने का 
शक है। पार्टनर घटना के बाद से 
ही फरार है। पत्रकार कॉलोनी थाना 
पुलिस ने FSL टीम की मदद से 
साक्ष्य जुटाए। और हत्या के मामले 
में फरार पार्टनर की तलाश शुरू कर 

दी। पुलिस को अंदेशा है कि लिव-
इन पार्टनर ने महिला पर किसी भारी 
चीज से वार कर हत्या की है।

SHO (पत्रकार कॉलोनी) 
कविता यादव ने बताया- मृतका 
(35) पिछले काफी समय से 
एक युवक के साथ लिव-इन 
पार्टनरशिप में रह रही थी। किराए 
से फ्लैट में रहकर दोनों टिफिन 
सेंटर चलाते थे। शादीशुदा होने 
के बाद भी युवक अपनी पत्नी 

से दूर रहकर मृतका के साथ ही 
रहता था। घटनाक्रम के मुताबिक, 
रविवार रात किसी बात पर झगड़ा 
होने पर भारी चीज से हमला कर 
आरोपी युवक ने महिला की हत्या 
कर दी। फ्लैट के कमरे में लाश 
को छोड़कर आरोपी युवक फरार 
हो गया। सोमवार सुबह करीब 10 
बजे आस-पड़ोसी के फ्लैट पर 
जाने पर कमरे में महिला की लाश 
पड़ी मिली।

लिव-इन पार्टनर की हत्या: फ्लैट में मिली 
लाश, भारी चीज से हमला कर भागा आरोपी

16 साल की भांजी के साथ सगे 
मामा ने किया रेप 

जूम न्यूज } जयपुर

जयपुर में एक कलयुगी मामा के नाबालिग भांजी से रेप करने का 
मामला सामने आया है। वह काम के बहाने नाबालिग भांजी को अपने 
घर ले गया था। विरोध करने पर नाबालिग को डरा-धमकाकर उसके 
साथ दरिंदगी की। पुलिस ने पोक्सो एक्ट के तहत आरोपी मामा को 
अरेस्ट किया है। थानाधिकारी ने बताया- जयपुर में रहने वाली 16 
साल की लड़की से रेप हुआ है। उसके सगे मामा पर नाबालिग भांजी 
ने रेप का आरोप लगाया। रिपोर्ट के अनुसार अगस्त-2026 में मामा 
उनके घर आया। काम के बहाने भांजी को अपने घर ले गया। दो दिन 
घर पर भांजी के रहने पर उसके साथ दरिंदगी की। विरोध करने पर 
आरोपी मामा की ओर से नाबालिग को डराया-धमकाया गया। वापस 
घर लौटने पर पीड़िता ने अपने परिजनों को कलयुगी मामा की करतूत 
के बारे में बताया। नाबालिग बेटी की आपबीती सुनाने के बाद गुस्साएं 
परिजनों ने थाने जाकर मामला दर्ज करवाया। पुलिस ने नाबालिग 
पीड़िता के बयान व मेडिकल करवाकर पोक्सो एक्ट के तहत रिपोर्ट 
दर्ज की। पुलिस ने जांच के बाद आरोपी मामा को अरेस्ट कर लिया।

युवती लापता, घर से जेवरात भी गायब: 
परिवार ने एक युवक पर जताया शक 

जूम न्यूज } सीकर

सीकर में 20 साल की युवती के लापता होने का मामला सामने आया 
है। युवती अपने साथ जेवरात भी लेकर चली गई। अब परिवार ने 
युवक पर शक जताते हुए मुकदमा दर्ज करवाया है। पुलिस मामले की 
जांच कर रही है। पिता ने पुलिस को दी शिकायत में बताया कि 14 
अक्टूबर को रात परिवार के सभी लोग खाना खाकर सो गए थे। सुबह 
करीब 6 बजे जब उठकर देखा तो बेटी घर पर नहीं मिली। आस-
पड़ोस और रिश्तेदारी में भी तलाश करने पर पता नहीं चला। अलमारी 
में रखे सोने के जेवरात भी गायब मिले। परिवार ने एक युवक पर शक 
जताते हुए मुकदमा करवाया है। अब पुलिस युवती की तलाश कर रही 
है। 22 साल की युवती के लापता होने के केस में उसकी मां ने पुलिस 
में शिकायत देकर बताया कि 16 अक्टूबर की रात करीब 9 बजे उनकी 
बेटी कमरे में सोने के लिए चली गई। सुबह जब वह अपनी बेटी को 
चाय देने के लिए उसके कमरे में गई तो बेटी वहां पर नहीं मिली। 
परिवार ने एक युवक पर शक जताया है।

पलसाना में अज्ञात वाहन की टक्कर  
से स्कूटी सवार घायल

जूम न्यूज } रानौली

पलसाना। कस्बे के पास रविवार रात अज्ञात वाहन की टक्कर से 
स्कूटी सवार युवक घायल हो गया। हादसे के बाद घायल युवक को 
उपचार के लिए पलसाना के राजकीय अस्पताल स्थित ट्रॉमा सेंटर में 
भर्ती करवाया गया। यहां प्राथमिक उपचार के बाद उसे सीकर रेफर 
कर दिया गया। जानकारी के अनुसार, रविवार रात पलसाना कस्बे के 
पास स्कूटी सवार मुकेश सिंह को अज्ञात वाहन ने टक्कर मार दी। 
हादसे में वह घायल हो गया। घटना के बाद घायल को पलसाना के 
राजकीय अस्पताल के ट्रॉमा सेंटर पहुंचाया गया, जहां चिकित्सकों ने 
उसका प्राथमिक उपचार किया। इसके बाद उसे बेहतर उपचार के लिए 
सीकर रेफर कर दिया गया।

ब्रीफ न्यूज

जूम न्यूज } जयपुर

बॉलीवुड अभिनेता चंकी पांडे 
रविवार को जयपुर एयरपोर्ट पर 
अपने चिर-परिचित मजाकिया 
अंदाज में नजर आए। एयरपोर्ट पर 
पहुंचते ही उन्होंने अपनी चर्चित 
फिल्म ‘हाउसफुल’ के लोकप्रिय 
किरदार ‘आखिरी पास्ता’ का जिक्र 
करते हुए कहा- आखिरी पास्ता 
ऑन जयपुर का रास्ता। उनका यह 
अंदाज वहां मौजूद लोगों के चेहरे 
पर मुस्कान ले आया। चंकी पांडे 
अजमेर में होने वाले डांडिया इवेंट 
में शामिल होने के लिए जयपुर 
पहुंचे थे। इस दौरान एयरपोर्ट पर 
आयोजकों ने उनका स्वागत किया। 
इसके बाद चंकी पांडे सड़क रास्ते 
से अजमेर के लिए रवाना हो गए।

एयरपोर्ट पर मौजूद पैपराजी को 
देखकर भी चंकी पांडे ने मजाकिया 
अंदाज में प्रतिक्रिया दी। उन्होंने 

कहा- जयपुर में भी पैप्स हैं, यह तो 
खुशी की बात है। इस पर आयोजकों 
ने कहा- अब तो हर जगह पैपराजी 
नजर आने लगे हैं और यह अच्छी 
बात है।
‘आखिरी पास्ता’ के अंदाज 
में जयपुर पहुंचे चंकी
चंकी पांडे हिंदी फिल्म इंडस्ट्री के 

उन अभिनेताओं में शामिल हैं, 
जिन्होंने लंबे करियर में कॉमेडी 
से लेकर गंभीर भूमिकाओं तक में 
काम किया है। हालांकि नई पीढ़ी के 
दर्शकों के बीच उन्हें खास पहचान 
‘हाउसफुल’ फ्रेंचाइजी के ‘आखिरी 
पास्ता’ के किरदार से मिली। इस 
किरदार का बोलने का अंदाज, 
विदेशी लहजे की नकल और 

हास्यपूर्ण संवाद दर्शकों के बीच 
लोकप्रिय रहे हैं। चंकी पांडे पहले 
भी कई बार जयपुर आ चुके हैं। वे 
राजस्थान फिल्म फेस्टिवल में बतौर 
होस्ट भी नजर आ चुके हैं। ऐसे में 
शहर से उनका परिचय नया नहीं है।
‘तेजाब’ से मिली पहचान

चंकी पांडे ने 80 के दशक में 

हिंदी फिल्मों में करियर की शुरुआत 
की। शुरुआती दौर में ‘आग ही आग’ 
और ‘पाप की दुनिया’ जैसी फिल्मों 
में काम करने के बाद उन्हें अनिल 
कपूर और माधुरी दीक्षित अभिनीत 
फिल्म ‘तेजाब’ से पहचान मिली। 
इसके बाद उन्होंने कई व्यावसायिक 
फिल्मों में काम किया और अपनी 
अलग स्क्रीन प्रेजेंस बनाई।

वर्ष 1993 में आई गोविंदा और 
चंकी पांडे की फिल्म ‘आंखें’ भी 
उनके करियर की चर्चित फिल्मों में 
शामिल रही। फिल्म के गाने और 
कॉमेडी ने दर्शकों के बीच खूब 
लोकप्रियता हासिल की। चंकी 
पांडे ने करियर में अलग-अलग 
तरह के किरदार निभाए। समय 
के साथ सहायक भूमिकाओं तथा 
कॉमेडी में भी मजबूत जगह बनाई। 
‘हाउसफुल’ सीरीज में ‘आखिरी 
पास्ता’ के किरदार ने उन्हें नई पीढ़ी 
के दर्शकों से जोड़ा।

अजमेर में डांडिया इवेंट में शामिल होने आए; एयरपोर्ट पर पैपराजी देखकर कहा- यहां भी पैप्स हैं

चंकी पांडे बोले- आखिरी पास्ता ऑन जयपुर का रास्ता
कुशा कपिला भी 
एयरपोर्ट पर दिखे
जयपुर में इंटरनेट स्टार और 
अभिनेत्री कुशा कपिला भी 
शनिवार को आई थीं। वे एक 
दिन जयपुर में रुकने के बाद 
मुंबई के लिए वापस रविवार को 
रवाना हो गईं। सोशल मीडिया 
पर अपने कॉमिक किरदारों 
और बेबाक अंदाज के कारण 
लोकप्रिय हुईं कुशा ने डिजिटल 
कंटेंट से शुरुआत कर मनोरंजन 
जगत में अपनी पहचान बनाई 
है। वह ‘घोस्ट स्टोरीज’, 
‘मसाबा मसाबा’, ‘प्लान ए 
प्लान बी’, ‘सेल्फी’, ‘सुखी’ 
और ‘थैंक यू फॉर कमिंग’ जैसे 
प्रोजेक्ट्स में नजर आ चुकी हैं। 
वेब सीरीज ‘मामला लीगल है’ 
में भी उन्होंने अभिनय किया है।

फर्जी अंगूठा लगा और 
हस्ताक्षर से उठाया लोन 

जूम न्यूज } जोधपुर

जोधपुर के प्रतापनगर सदर थाने 
में सगे भाई-भाभी के खिलाफ 10 
लाख रुपए की धोखाधड़ी करने का 
मामला सामने आया है। पीड़ित ने 
पुलिस में भाई-भाभी के खिलाफ 
धोखे से बैंक खाता खोलकर 10 
लाख से ज्यादा का लोन हड़पने 
का मामला दर्ज करवाया है। पुलिस 
ने कोर्ट के आदेश पर मामला दर्ज 
किया है। रिपोर्ट के अनुसार पीड़ित 
के घर लोन के कागजात और बैंक 
की डाक पहुंचने पर धोखाधड़ी का 
पता चला। बालोतरा जिले के डोली 
पचपदरा निवासी हड़मानराम पुत्र 
स्व. सुरजाराम ने कोर्ट के जरिए 
मुकदमा दर्ज करवाया है, जिसमें 
बताया कि वह जालौर कैटर्स का 

काम करता है। उसके पिता के 
निधन के बाद घर के दस्तावेज 
उसके भाई के पास ही थे।
भाई-भाभी ने धोखे से 
लिया लोन
आरोप है कि 11 मई 2026 को 
उसके सगे भाई गोपाल उर्फ गोपाराम 
और उसकी पत्नी कमला व 
सोहनराम ने मिलकर साजिश रची। 
इन लोगों ने बॉम्बे मोटर्स चौराहा 
स्थित इंडियन ओवरसीज बैंक में 
फर्जी तरीके से खाता खुलवाया और 
पीरामल फाइनेंस से 10,33,805 
रुपये का लोन पास करवा लिया। 
पीड़ित हड़मानराम का कहना है कि 
जब यह लोन उठाया गया, तब न तो 
वह और न ही उसकी बुजुर्ग मां बैंक 
या फाइनेंस कंपनी गई थी। पीड़ित 
का आरोप है कि भाई-भाभी ने 
उसकी मां के अंगूठे के फर्जी निशान 
लगवाए और भाभी कमला के 

मोबाइल नंबर दर्ज करवा दिए। यहां 
तक कि भाई के भी फर्जी हस्ताक्षर 
कर उसे इस लोन में को-बोरोवर 
बना दिया गया।
डाक से पहुंचे लोन के 
कागज
हाल ही में जब पीड़ित के गांव 
स्थित घर पर डाक के जरिए लोन 
और बैंक के डॉक्यूमेंट पहुंचे, तब 
इस फर्जीवाड़े का खुलासा हुआ। 
पीड़ित ने जब अपने परिवार के 
अन्य सदस्यों और गांव के पंचों को 
इकट्ठा कर आरोपियों को समझाया 
कि पैसे जमा करवाकर मामला यहीं 
रफा-दफा कर लें, तो आरोपियों 
ने साफ मान कर दिया और कहा 
कि तुम्हें जो करना है कर लो, तुम 
हमारा कुछ नहीं बिगाड़ सकते। इस 
पर पीड़ित थाने पहुंचा और रिपोर्ट 
दी, लेकिन पुलिस ने मामला दर्ज 
नहीं किया। 

यात्रियों को 7 रूट्स  
पर मिलेगी सुविधा

जूम न्यूज } जोधपुर

त्योहारों पर घर जाने वाले यात्रियों 
के लिए रेलवे 7 ट्रेनों का संचालन 
शुरू किया है। जोधपुर मंडल से इन 
सात ट्रेनों को डेढ़ महीने तक चलाया 
जाएगा। ऐसे में ये ट्रेने अलग-अलग 
रूट पर 76 फेरे करेगी। जोधपुर 
मंडल से गोरखपुर,हरिद्वार,सूबेदारगं
ज,बांद्रा टर्मिनस,चेन्नई बीच,दानापुर 
और मऊ जाने वाले यात्रियों को 
इसका फायदा होगा। मंडल रेल 
प्रबंधक अनुराग त्रिपाठी ने बताया कि 
त्योहारों के दौरान बढ़ते यात्री भार को 
देखते हुए विशेष ट्रेनों का संचालन 
किया जा रहा है।
{सूबेदारगंज-भगत की कोठी: ट्रेन 
संख्या 04193 सूबेदारगंज-भगत 
की कोठी एक्सप्रेस 30 नवंबर तक 

प्रत्येक सोमवार और गुरुवार को 
संचालित होगी। वापसी में ट्रेन संख्या 
04194 भगत की कोठी-सूबेदारगंज 
एक्सप्रेस 28 नवंबर तक प्रत्येक 
मंगलवार और शुक्रवार को चलेगी।
{ जोधपुर-गोरखपुर: ट्रेन संख्या 
04829/04830 पूजा स्पेशल का 
संचालन जोधपुर से 26 नवंबर 
तक प्रत्येक गुरुवार को निर्धारित है। 
वापसी में ट्रेन संख्या 04830 का 
संचालन गोरखपुर से प्रत्येक शुक्रवार 
को निर्धारित है।
{बाड़मेर-हरिद्वार: ट्रेन संख्या 
04811 बाड़मेर-हरिद्वार स्पेशल 
30 नवंबर तक प्रत्येक सोमवार 
और गुरुवार को चलेगी। वापसी में 
ट्रेन संख्या 04812 हरिद्वार-बाड़मेर 
स्पेशल एक दिसंबर तक प्रत्येक 
मंगलवार और शुक्रवार को संचालित 
होगी।
{ भगत की कोठी-बांद्रा टर्मिनस: 
ट्रेन संख्या 04827/04828 स्पेशल 

31 अक्टूबर तक प्रत्येक शनिवार 
को चलेगी। वापसी में ट्रेन संख्या 
04828 बांद्रा टर्मिनस से प्रत्येक 
रविवार को निर्धारित है।
{ जोधपुर-चेन्नई : ट्रेन संख्या 
04815/04816 पूजा स्पेशल का 
संचालन 28 नवंबर तक प्रत्येक 
शनिवार को होगा। वापसी में ट्रेन 
का संचालन चेन्नई सेंट्रल से प्रत्येक 
मंगलवार को निर्धारित है।
{ जोधपुर-मऊ: ट्रेन संख्या 
04823/04824 स्पेशल चार 
अक्टूबर से 29 नवंबर तक प्रत्येक 
रविवार को संचालित होगी। वापसी 
में ट्रेन संख्या 04824 का मऊ से 
संचालन प्रत्येक मंगलवार है।
{ भगत की कोठी-दानापुर: ट्रेन 
संख्या 04813/04814 साप्ताहिक 
स्पेशल 25 नवंबर तक प्रत्येक 
बुधवार को चलेगी। वापसी में ट्रेन 
संख्या 04814 का दानापुर से प्रत्येक 
गुरुवार को निर्धारित है।

सगे भाई व भाभी ने धोखे से 10.33 लाख 
हड़पे: बोले-हमारा कुछ नहीं बिगाड़ सकते

त्योहारों पर जोधपुर मंडल से सात स्पेशल 
ट्रेनें शुरू: डेढ़ महीने में 76 फेरे लगाएगी

जूम न्यूज } सीकर

सीकर की कोतवाली थाना पुलिस 
और जिला स्पेशल टीम (डीएसटी) 
ने लॉरेंस विश्नोई गैंग के गुर्गे को 
गिरफ्तार किया है। आरोपी को 
झारखंड के रांची में एक सटोरिए के 
मर्डर के लिए भेजा गया था। टारगेट 
लोकेशन नहीं मिलने पर वापस आ 
गया। शनिवार शाम सीकर DST 
टीम को इनपुट मिला था कि नेहरू 
पार्क के पास एक युवक अपने बैग 
में हथियार लेकर घूम रहा है। 

ऐसे में DST टीम और 
कोतवाली पुलिस की टीम मौके 
पर पहुंची। जहां आरोपी महेश 
नायक उर्फ मोंटी (21) पुत्र दलीप 
नायक ने पुलिस को देखकर भागने 
की कोशिश की, लेकिन मौके पर 
मौजूद पुलिस टीम ने उसे पकड़ 
लिया। पुलिस ने उसके बैग की 
तलाशी ली, तो उसमें 2 देसी 
हाईटेक पिस्टल, 4 मैग्जीन, 15 
कारतूस मिले, जिन्हें पुलिस ने 
जब्त कर उसे गिरफ्तार कर लिया। 
आरोपी महेश नायक वैसे तो झुंझुनूं 

जिले के नवलगढ़ कस्बे के वार्ड 
नंबर 18 का रहने वाला है। लेकिन 
वह सीकर में रहकर कलर का काम 
करता है। वर्तमान में किराए के 
मकान में पिपराली रोड पर इंदिरा 
कॉलोनी में रह रहा था। अब तक 
की इन्वेस्टीगेशन में सामने आया 
है कि आरोपी लॉरेंस गैंग से जुड़ा 
हुआ है। जिस झारखंड में मर्डर 
की वारदात को अंजाम देना था, 
लेकिन वहां सफल नहीं हुआ तो 
वापस सीकर आ गया।

2 अक्टूबर को रांची  
पहुंचा था
आरोपी करीब डेढ़ महीने पहले 
फेसबुक के जरिए विदेश में बैठे 
लॉरेंस गैंग के बदमाश रोहित मीणा 
के संपर्क में आया था। रोहित ने 
आरोपी महेश नायक से बातचीत 
करना शुरू किया। इसके बाद 
उसे झारखंड में रांची बुलाया। 2 
अक्टूबर को आरोपी महेश नायक 
रांची पहुंच गया। वहां रोहित के 

कहने पर किसी दूसरे गुर्गे ने महेश 
को हथियार दे दिए। इसके बाद उसे 
कहा गया कि तुम्हें लोकेशन मिल 
जाएगी। एक सटोरिए को गोली 
मारनी है। हथियारों के साथ महेश 
नायक को रुपए भी दिए गए। लेकिन 
टारगेट की लोकेशन लॉरेंस गैंग के 
द्वारा नहीं दी गई। ऐसे में 8 अक्टूबर 
को आरोपी महेश नायक वापस 
हथियार लेकर सीकर आ गया। 
जानकारी के अनुसार रोहित मीणा ने 
महेश को झारखंड के रांची में रहने 
वाले एक बड़े सटोरिए पर गोली 
चलाने के लिए बुलाया था। लेकिन 
गैंग के द्वारा लोकेशन नहीं मिलने की 
वजह से आरोपी वापस सीकर आ 
गया। आरोपी गैंग के इशारे पर कुछ 
करता लेकिन उसके पहले ही पुलिस 
ने उसे दबोच लिया। अब पुलिस 
आरोपी से पूछताछ कर रही है। अब 
तक की इन्वेस्टीगेशन में सामने 
आया है कि आरोपी महेश का लॉरेंस 
गैंग से बातचीत करवाने वाला एक 
अन्य आरोपी भी है। इसकी अब 
पुलिस तलाश कर रही है। बता दें 
कि जहां राजस्थान में रोहित गोदारा 

गैंग ने कई हाई प्रोफाइल लोगों को 
फिरौती के लिए धमकी दी है तो वही 
लॉरेंस गैंग के विदेश में बैठे बदमाश 
झारखंड में कई धमकियां फिरौती के 
लिए दे चुके हैं। उन्होंने महेश नायक 
को इसलिए ही शूटर के रूप में वहां 
बुलाया जिससे कि इस पर कोई 
आसानी से शक भी न कर सके। 
फिलहाल आरोपी महेश नायक से 
पूछताछ में गैंग से जुड़े लोगों के 
बारे में पूछताछ जारी है। मामले में 
कई अन्य भी आरोपी गिरफ्तार हो 
सकते हैं।
सुनील मीणा को 
अजरबैजान से पकड़ा था
आरोपी महेश नायक को टास्क देने 
वाला लॉरेंस गैंग का रोहित मीणा 
वर्तमान में विदेश में बैठा है, जो 
गैंग के राजस्थान में राइट हैंड माने 
जाने वाले सुनील मीणा का बेहद 
करीबी है। सुनील मीणा को 2024 
में इंटरपोल की मदद से अजरबैजान 
में गिरफ्तार किया गया था। इसके 
बाद उसे झारखंड अट्स 2025 में 
प्रत्यर्पण कर लाई।

सीकर: लॉरेंस गैंग का गुर्गा हथियारों के साथ गिरफ्तार, सटोरिए का मर्डर 
करने झारखंड भेजा था, टारगेट लोकेशन नहीं मिलने पर वापस आया

जूम न्यूज } अजमेर

भाजपा क ेराष्ट्रीय प्रवक्ता शाहनवाज 
हसुनै न ेCJP क ेविरोध प्रदर्शन को 
लकेर आदंोलनकारियों पर निशाना 
साधा। उन्होंन ेकहा कि य े तिलचट्टे 
हैं। एक बार सरकार न ेउनकी बात 
मान ली, अब हर बार चाहत ेहैं कि 

दशे उनक ेहिसाब स ेचलगेा। उन्होंने 
कहा कि य ेविदशी ताकतों क ेहाथ में 
खलेन ेवाल ेलोग हैं। कभी भी ऊपर 
आत ेहैं, य ेबमेकसद आए हैं। वहीं 
कागं्रेस नतेा राहलु गाधंी पर निशाना 
साधत ेहएु शाहनवाज हसुनै न ेआरोप 
लगाया कि व ेविदशी ताकतों क ेइशारे 
पर भारत क े लोकततं्र को बदनाम 

कर रह ेहैं। इसीलिए तो राहलु गांधी 
को उत्तर प्रदशे में पिछली बार 2 सीट 
मिली थी। इस बार भी 2 मिल जाए,ं 
वही काफी ह।ै 

दरअसल, भाजपा प्रवक्ता 
शाहनवाज हसुनै सोमवार को अजमेर 
पहुचं,े यहा ंउन्होंन ेसफूी सतं ख्वाजा 
मोइनदु्दीन चिश्ती की दरगाह में 

जियारत की और दशे में अमन-चैन 
की दआु मांगी। इस दौरान भाजपा 
प्रवक्ता न े मीडिया स े बातचीत में 
कांग्रेस नतेा राहलु गांधी, विपक्षी दलों 
और दशे में चल रह ेआदंोलनों पर 
तीख ेहमले किए। भाजपा प्रवक्ता ने 
मंुबई में बॉलीवुड अभिनतेा के घर 
के बाहर हईु गोलीबारी की घटना 

पर कहा कि आरोपियों की तलाश 
कर सख्त कार्रवाई होनी चाहिए। 
शाहनवाज हसुनै बोल,े ‘जो लोग 
भी इस हरकत कर रहे हैं, उनको 
तलाश कर उनका काम तमाम करना 
चाहिए। इस तरह स ेकिसी को डराने 
की इजाजत महाराष्ट्र सरकार किसी 
को नहीं दगेी।’

बिहार का जिक्र, सम्राट 
चौधरी की तारीफ की
बिहार की राजनीतिक स्थिति और 
विकास को लेकर पूछे गए सवाल 
पर शाहनवाज हुसैन ने कहा कि 
बिहार तरक्की के रास्ते पर आगे 
बढ़ रहा है। उन्होंने बिहार के 

उप मुख्यमंत्री सम्राट चौधरी के 
कामकाज की तारीफ करते हुए 
कहा, ‘बिहार तरक्की के रास्ते पर 
है। बिहार के उप मुख्यमंत्री सम्राट 
चौधरी अच्छा काम कर रहे हैं। 
ख्वाजा की दरगाह से दिली रिश्ता, 
बोले- जो मिला, यहीं से मिला 
दरगाह जियारत के बाद शाहनवाज 

हुसैन ने कहा कि ख्वाजा साहब की 
दरगाह से उनका दिली रिश्ता और 
गहरा लगाव है। उन्होंने कहा, ‘यहां 
से दिली रिश्ता और लगाव है। जो 
कुछ मुझे मिला है, यहीं से मिला है। 
मैं हाजिरी देने के लिए आया हूं और 
पूरे मुल्क में अमन-चैन हो, इसकी 
दुआ भी की।’

भाजपा प्रवक्ता बोले- तिलचट्टे हैं आंदोलनकारी, कभी भी ऊपर आ जाते हैं: 
ये चाहते हैं देश इनके हिसाब से चले, विदेशी ताकतों के इशारे पर खेल रहे

पीड़ित के पास न OTP 
आया, न कोई SMS; 
रुपए ट्रांसफर हो गए

जूम न्यूज } अजमेर

अजमेर में साइबर ठगी का मामला 
सामने आया है। इसमें पीड़ित के 
मोबाइल पर स्क्रीन लॉक होने जैसा 
इंटरफेस भेजकर रुपए ठग लिए 
गए। पहाड़गंज निवासी रेडियोग्राफर 
धीरज सारस्वत के बैंक खाते से 42 
हजार रुपए ट्रांसफर हो गए थे।

पीड़ित के अनुसार, 16 अक्टूबर 
की शाम कार वॉश कराने गए थे। 
इसी दौरान मोबाइल की स्क्रीन पर 
अचानक लॉक होने जैसा इंटरफेस 
आया। 6 डिजिट का नंबर मांगा। 1 
से 6 तक अंक दबाए तो मोबाइल 
सामान्य हो गया। अगले दिन 
मोबाइल की हिस्ट्री चेक की तो खाते 
से रकम निकलने का पता चला। 
पीड़ित का कहना है कि ट्रांजेक्शन 
के दौरान न कोई OTP आया और 

न ही बैंक का अलर्ट मिला। उन्होंने 
साइबर हेल्पलाइन पर शिकायत दर्ज 
कराई है। पीड़ित धीरज सारस्वत ने 
बताया कि 16 अक्टूबर की शाम 
को अपनी कार वॉश कराने गया 
था। इस दौरान अचानक मोबाइल 
की स्क्रीन पर लॉक जैसा इंटरफेस 
दिखाई देने लगा। मुझे लगा कि फोन 
में कोई तकनीकी खराबी आ गई 
है। मोबाइल को स्विच ऑफ कर 
दोबारा चालू किया, लेकिन स्क्रीन 
पर लॉक बना रहा। 6 डिजिट का 
नंबर मांगा। मैंने स्क्रीन पर 1 से 6 
तक अंक दर्ज किए तो मोबाइल 
पहले की तरह काम करने लगा। 
उस समय किसी तरह की ठगी का 
अंदेशा नहीं हुआ।

धीरज ने बताया कि अगले दिन 
फोनपे एप की हिस्ट्री चेक करने पर 
खाते से रकम निकलने का पता 
चला। बैंक ऑफ इंडिया के खाते 
से 16 अक्टूबर को शाम 4:54 बजे 
42 हजार रुपए यूको बैंक के एक 
खाते में ट्रांसफर हुए थे। 

अचानक मोबाइल लॉक हुआ, 
खुलते ही खाते से निकले रुपए

6 दवाओं के इस्तेमाल 
और सप्लाई पर रोक

जूम न्यूज } कोटा

सरकारी अस्पताल में सिजेरियन 
के बाद दो प्रसूताओं की मौत और 
एक महिला की तबीयत बिगड़ने के 
मामले में इस्तेमाल की गई 6 दवाओं 
पर रोक लगाई गई है। जांच में सामने 
आया कि सीजेरियन महिलाओं को 
इंजेक्शन लगाए जाने के तुरंत बाद 
तेज कंपकंपी छूटने लगी थी।

इसके बाद ड्रग विभाग की 
टीम ने संबंधित इंजेक्शन सहित 6 
दवाओं के इस्तेमाल और सप्लाई 
पर फिलहाल रोक लगा दी गई 
है। विभाग ने इन 6 अलग-अलग 
दवाओं के सैंपल लिए गए हैं। अब 
उन्हें लैब टेस्ट के लिए भेजा जाएगा। 
असिस्टेंट ड्रग कंट्रोलर प्रहलाद मीणा 
के अनुसार, रविवार को टीम ने 
अस्पताल पहुंचकर पीड़ित मरीजों 
को दी गई दवाओं के सैंपल जुटाए। 
घटना के पहले दिन एक फ्लूइड 
(आईवी फ्लूइड) पर संदेह जताया 
गया था, लेकिन पूर्व की जांच रिपोर्ट 
में वह मानकों के अनुरूप पाया।अगर 
डॉक्टर्स को दूसरी दवाओं पर शक 
है तो उनके भी सैंपल लेंगे। सोमवार 
को ऑक्सीटोसिन इंजेक्शन का भी 
सैंपल लेंगे।

वर्ष 26-27 में 50 करोड़ के कारोबार करने का प्रस्ताव हुआ पारित
सहकार से समृद्धि केवल एक नारा नहीं, बल्कि  सरकार की कार्यसंस्कृति का आधार है: गर्ग

जूम न्यूज }बिलाड़ा

बिलाड़ा मार्केटिंग को- ऑपरेटिव 
सोसाइटी की बावनवी आम सभा 
में मौजूद सदस्यों, किसानों को 
संबोधित करते हुए विधायक 
अर्जुनलाल गर्ग ने कहा कि सहकार 
से समृद्धि केवल एक नारा नहीं, 
बल्कि राज्य सरकार की कार्य 
संस्कृति का आधार है। सरकार 
का लक्ष्य है कि सहकारिता का 
लाभ समाज के अंतिम व्यक्ति 
तक पहुंचे तथा राजस्थान देश के 
अग्रणी सहकारी राज्यों में अपनी 
पहचान स्थापित करे। उन्होंने कहा 
कि सहकारिता की परंपरा अब से 
नहीं कई पीढ़ियों पुरानी है।

द्विवार्षिक आम सभा को 
संबोधित करते हुए गर्ग ने कहा 
कि इतिहास, धर्म, अध्यात्म और 
परंपराओं से जुड़ा मारवाड़ आज 
धीरे-धीरे कृषि और सहकारिता के 
सहयोग से किसानों की समृद्धि के 
नए आयाम लिख रहा है। प्रदेश 
और राष्ट्रीय स्तर पर अब जब भी 
सहकारिता की  चर्चा होती है तो 
बिलाड़ा का सबसे पहले नाम आता 
है। यहां की संस्थाएं 40 करोड़ से 
लेकर 100 करोड़ तक का कारोबार 
प्रतिवर्ष कर लेती है। गर्ग ने सभी 
सदस्यों को बधाई दी और कहा कि 
आपने खेती-बाड़ी का और डीजल- 
पेट्रोल ओर सीएनजी की खरीदारी 
अपनी इसी संस्था से करें।

प्रारंभ में संस्था के अध्यक्ष 
मोहनलाल खदाव ने वर्ष 2024- 
25 एवं 2025-26 के द्विवार्षिक 
कारोबार की जानकारी साझा करते 

हुए कहा कि संस्था ने वर्ष 24 25 
में 45 करोड़ 71 लाख का कारोबार 
कर 57 लाख 83 हजार का सकल 
लाभ अर्जित किया इस राशि को 

विभिन्न मदों में समायोजित कर 
शुद्ध रूप से चार लाख 13 हजार 
रुपए का लाभ अर्जित किया, किसी 
प्रकार वर्ष 2025 26 में संस्था में 

48 करोड़ 58 लाख का कारोबार 
कर 75 लाख 80 हजार की राशि 
शक्ल लाभ के रूप में अर्जित की 
तथा चार लाख 44 हजार रुपए शुद्ध 

लाभ अर्जित किया। उन्होंने कहा कि 
इन तीन वर्षों में संस्था के पंप से 
38 करोड रुपए का डीजल पेट्रोल 
और सीएनजी का कारोबार कर एक 
उपलब्धि हासिल की है।

संस्था के मुख्य व्यवस्थापक 
अमृतलाल सांखला ने विधायक 
अर्जुन लाल गर्ग , सहकारिता मंत्री 
एवं मुख्यमंत्री का आभार व्यक्त 
करते हुए कहा कि राज्य सरकार की 
अन्न भंडारण योजना के तहत  यहां 
25 लाख रुपए की लागत से विशाल 
गोदाम का निर्माण करवाया। सांखला 
ने जानकारी देते हुए कहा कि 24 
लाख की लागत से केंद्रीय सहकारी 
बैंक के लिए भवन का निर्माण 
करवाया और आगामी दिनों में इस 

जिनिंग फैक्ट्री परिसर में 8 नई दुकानों 
का निर्माण करवाया जाएगा। उन्होंने 
सभी सदस्यों के बीच गत वर्षो के 
कारोबार का अनुमोदन करवाया तथा 
प्रस्ताव रखा कि आगामी वर्ष 26 - 
27 में संस्था 50 करोड़ रुपए का 
कारोबार करने की कार्य योजना है 
जिसे सभी सदस्यों ने एक समवेत 
स्वर में अनुमोदित किया। इस 
अवसर पर संस्था के सदस्यों ने वर्ष 
पर के लाभांश को सदस्यों के खातों 
में डालने का प्रस्ताव रखा वही संस्था 
के अध्यक्ष में सदस्यों में उनके से 
राशि के प्रमाण पत्र विधायक अर्जुन 
लाल घर के हाथों से बंटवाये। 
साधन सभा का संचालन ओम सिंह 
राजपुरोहित ने किया।

जूम न्यूज } जोधपुर

जोधपुर जिले की पीपाड़ शहर 
पंचायत समिति के ग्राम पंचायत 
खागटा में सरपंच प्रकाश बोराणा 
ने अपने छह वर्ष के कार्यकाल के 
दौरान विभिन्न विभागों के माध्यम से 
26 करोड़ रुपये के विकास कार्य 
करवाए। यह जानकारी सरपंच 
(प्रशासक) प्रकाश बोराणा ने 
संवाददाता सम्मेलन में दी। बोराणा 
ने बताया कि उनके कार्यकाल में 
पंचायत मद से छह करोड़ रुपये, 
जन स्वास्थ्य अभियांत्रिकी विभाग 
(पीएचईडी) से चार करोड़ रुपये 
तथा सार्वजनिक निर्माण विभाग 
(पीडब्ल्यूडी) से 16 करोड़ रुपये 
के विकास कार्य करवाए गए। इस 
प्रकार कुल 26 करोड़ रुपये विकास 

कार्यों पर खर्च किए गए।
डिजिटल लाइब्रेरी और 
कंप्यूटर लैब का निर्माण
सरपंच ने बताया कि गांव में 
डिजिटल लाइब्रेरी और कंप्यूटर लैब 
का निर्माण करवाया गया। डिजिटल 
लाइब्रेरी के क्षेत्र में उल्लेखनीय 
उपलब्धि के लिए उन्हें केबीसी 
के मंच पर अमिताभ बच्चन द्वारा 

सम्मानित किया गया।
गांव में कराए कई 
विकास कार्य
बोराणा के अनुसार, ग्राम पंचायत 
क्षेत्र में सीसी ब्लॉक एवं सीसी 
सड़क निर्माण, सीवरेज कार्य, टीन 
शेड निर्माण, हॉल निर्माण, ओपन 
जिम, चारदीवारी, टांका निर्माण, 
शौचालय निर्माण, पौधारोपण, 

पुलिया निर्माण और स्ट्रीट लाइट 
लगाने सहित अनेक विकास कार्य 
करवाए गए।
चुनाव नहीं लड़ेंगे, 
जनसेवा करने की इच्छा
प्रकाश बोराणा ने बताया कि वे वर्ष 
2020 से 2025 तक सरपंच रहे 
और पिछले एक वर्ष से प्रशासक 
के रूप में कार्य कर रहे हैं। उन्होंने 
कहा कि पांच वर्ष पहले हुए सरपंच 
चुनाव में गांव की जनता ने उन्हें एक 
हजार मतों के अंतर से जीत दिलाई 
थी। उन्होंने कहा कि वे जनता से 
किए गए अपने पूर्व वादे को पूरा 
करने के लिए इस बार सरपंच का 
चुनाव नहीं लड़ेंगे। हालांकि, वे 
जनप्रतिनिधि के रूप में जनसेवा 
जारी रखने के इच्छुक हैं।

6 साल में खागटा सरपंच ने कराए 
26 करोड़ रुपए के विकास कार्य जोधपुर पुलिस ने 

अहमदाबाद से दबोचा
जूम न्यूज } जोधपुर

जोधपुर में ज्वेलरी दुकान में काम 
करने वाला कारीगर ही चोरी का 
आरोपी निकला। आरोप है कि वह 
दुकान से 2 किलो चांदी और सोना 
लेकर फरार हो गया था। पिछले 1 
साल 8 महीने से उसकी तलाश की 
जा रही थी। आखिरकार जोधपुर 
कमिश्नरेट की राजीव गांधी थाना 
पुलिस ने उसे अहमदाबाद से 
गिरफ्तार कर लिया।

आरोपी दुकान पर काम करने 
के दौरान ही मालिक का भरोसा 
जीतकर लाखों रुपए और सोने-
चांदी के गहने लेकर फरार हो गया 
था और पुलिस से बचने के लिए 
लगातार अपने ठिकाने और वेशभूषा 
बदल रहा था। पुलिस उपायुक्त 
पश्चिम जोधपुर के निर्देशों पर गठित 

विशेष टीम ने तकनीकी साक्ष्यों के 
आधार पर आरोपी को गुजरात के 
अहमदाबाद में फैक्ट्री से पकड़ा 
है। पुलिस से मिली जानकारी के 
अनुसार, 11 मार्च 2025 को प्रार्थी 
केशरसिंह खींची ने थाना राजीव 
गांधी नगर में रिपोर्ट दर्ज करवाई 
थी कि रितेश सोनी उनके मकान में 
स्थित आशापूरा ज्वेलर्स की दुकान 
पर काम करता था। प्रार्थी से जान-
पहचान बढ़ने पर उसने 4 लाख 
रुपए उधार लिए जो वापस नहीं 
लौटाए।

यही नहीं, आरोपी ने दुकान के 
नाम पर अन्य ग्राहकों से आभूषणों 
की खरीद कर ली, जिसका दुकान 
के रजिस्टर में कोई एंट्री नहीं कई 
गई। मौका पाकर शातिर रितेश सोनी 
दुकान से 2 किलो चांदी और 30 
ग्राम वजनी सोने का शीशफूल 
चुराकर फरार हो गया था। इस पर 
पुलिस ने मामला दर्ज कर उसकी 
तलाश शुरू की थी।

मालिक का भरोसा तोड़कर 2 किलो 
सोना-चांदी लेकर भागा कारीगर

जूम न्यूज } फलौदी

आदित्य काकडे पुलिस अधीक्षक 
फलोदी ने बताया कि जिले 
में सम्पति सबंधित अपराधों 
के खुलासे एवं आरोपियों की 
गिरफ्तारी हेतु चलाए जा रहे विशेष 
अभियान के तहत जारी दिशा-
निर्देशानुसार  ब्रजराजसिह चारण, 
अतिरिक्त पुलिस अधीक्षक फलोदी 
एवं भवानीसिह वृत्ताधिकारी 
वृत लोहावट के सुपरवि. जन 
में जमीलखान निरीक्षक पुलिस 
थानाधिकारी भोजासर मय पुलिस 
टीम द्वारा 07 नकबजनी की 
वारदातों का ट्रेस आउट करते हुए 
आरोपी शकर उर्फ राजेन्द्र पुत्र 
गोपाल एवं शेरू पुत्र झाबरमल को 
गिरफ्तार किये एवं एक विधि से 
संघर्षरत बालक को डिटेन करने 

की सफलता हासिल की गई है।
18.12.2025 को प्रार्थी श्री 

चिरंजीलाल पुत्र मोहनलाल जाति 
वैष्णव उम्र 59 साल निवासी आउ 
पुलिस थाना भोजासर ने उपस्थित 
थाना होकर एक लिखित रिपोर्ट 
प्रस्तुत कि दिनाक 18.12.2025 को 
रात्री के समय अज्ञात चोरों द्वारा घर 
में घुसकर 7-8 लाख की नगदी व 
आभूषण चुरा कर ले गये है। वगैरा 
रिपोर्ट पर पुलिस थाना भोजासर में 
प्रकरण संख्या 127/2025 धारा 
305 (ए), 331 (4) बीएनएस 
में दर्ज कर अनुसधान प्रारंभ किया 
गया।

12.07.2026 को प्रार्थी 
श्री नगदास साद पुत्र उम्मेददास 
उम्र 32 वर्ष जाति साद निवासी 
लुम्बासर लुणा पुलिस थाना चाखू 
जिला फलोदी ने पुलिस थाना चाखू 

पर एक लिखित रिपोर्ट प्रस्तुत कि 
दिनांक 12. 07.2026 को मेरे घर 
लूणा-लूम्बासर में रात्री में अज्ञात 
चोरों द्वारा घर में घुसकर के सोने 
चांदी के आभूषण चुरा कर ले गये 
है। वगैरा रिपोर्ट पर पुलिस थाना 
चाखु पर प्रकरण संख्या 32/2026 
धारा 305 (ए),331 (4) 

बीएनएस में दर्ज कर अनुसंधान 
प्रारंभ किया गया।

सम्पति सम्बधी वारदातों का 
खुलाशा एवं माल बरामदगी करने 
हेतु जमील खान थानाधिकारी 
पुलिस थाना भोजासर के नेतृत्व 
में पुलिस टीग का गठन किया 
गया। पुलिस टीम द्वारा तकनिकी 
व मानवीय आसूचना सकलित 
करते हुए उपरोक्त प्रकरणो के 
वाछित आरोपी शकर उर्फ राजेन्द्र 
पुत्र गोपाल, बावरीया उम्र 20 साल 
निवासी हरिपुरा, पुलिस थाना नरेना, 
जिला जयपुर ग्रामीण शेरू पुत्र 
झाबरमल, बावरीया उम्र 20 साल, 
निवासी बिलाणा जोडा बिदासर, 
पुलिस थाना बलारा, जिला सीकर 
एवं एक विधि से सघर्षरत बालक 
को दस्तयाब कर पुछताछ की गई तो 
वारदाते करना स्वीकार किया गया। 

आरोपी की निशादेही से विभिन्न 
प्रकरणों में नगदी व आभूषणों 
बरामद किये गये। पुलिस टीम द्वारा 
बरामद किये गये नगदी व आभूषणों 
की कीमत करीबन 28 लाख है। 
आरोपियों से चोरी की घटना में 
प्रयुक्त मोटर साईकिल बिना नंबरी 
बरामद की गई। उक्त आरोपियों से 
पुलिस थाना पीपाड़ सीटी में वांछित 
वाहन क्रेटा कार को डिटेन की गई 
है। आरोपियों ने पुलिस थाना नोखा 
जिला बीकानेर, पुलिस थाना सांडवा 
जिला चुरू, पुलिस थाना लाडनू, 
पुलिस थाना निम्बी-जोधा सहित 
कुल 07 जगहों पर नकबजनी की 
वारदातो करना स्वीकार किया गया। 
आरोपियों से पुछताछ एवं प्रकरणों 
में अनुसंधान जारी है। शंकर उर्फ 
राजेन्द्र पुत्र गोपाल, बावरीया उम्र 
20 साल निवासी हरिपुरा, पुलिस 

थाना नरेना, जिला जयपुर ग्रामीण, 
शेरू पुत्र झाबरमल, बावरीया उम्र 
20 साल, निवासी बिलाणा जोडा 
बिदासर, पुलिस थाना बलारा, 
जिला सीकर एक विधि से सघर्षरत 
बालक को डिटेन किया गया है।

आरोपियों के पूर्व आपराधिक 
रिकॉर्ड:- आरोपी शकर उर्फ राजेन्द्र 
के विरूद्ध जैसलमेर, जयपुर 
ग्रामीण, पाली, नागौर जिलो मे 
चोरी एवं नकब. जनी के कुल 
09 प्रकरण दर्ज है। आरोपी शेरू 
के विरूद्ध डीडवाना कुचामन, 
अजमेर, जैसलमेर एवं हरियाणा में 
चोरी एवं नकबजनी के कुल 05 
प्रकरण दर्ज है। उपरोक्त कार्यवाही 
में जमील खान, थानाधिकारी 
भोजासर, मय पुलिस टीम भोजासर 
के द्वारा सामूहिक प्रयासो से प्रभावी 
कार्यवाही की गई है। 

नकबजनी गैंग का पर्दाफाश, नकदी-आभूषण जब्त
पुलिस ने चोरी में प्रयुक्त बाइक और क्रेटा कार जब्त की, आरोपियों ने 7 वारदातें करना किया स्वीकारबुराई पर अच्छाई की जीत का पर्व 

दशहरा आज मनाया जाएगा

जूम न्यूज } पीपाड़ सिटी

बुराई पर अच्छाई की जीत का प्रतीक दशहरा पर्व मंगलवार को दशहरा 
मैदान पर धूमधाम से मनाया जाएगा। रावण दहन से पूर्व नगर पालिका 
प्रशासन की ओर से विभिन्न प्रतियोगिताओं का आयोजन होगा। इनमें 
साईकल रेस, मटका रेस एवं बोरा रेस के साथ जलेबी प्रतियोगिता 
के विजेता प्रतिभागियों को पुरस्कार दिए जाएंगे। इस बार 45 फीट के 
विशाल रावण का पुतले के साथ पहली बार मेघनाथ और कुम्भकरण 
के पुतले भी बनाये गए है ।सभी पुतलों का दहन पालिकाध्यक्ष के 
हाथों रिमोट के द्वारा किया जाएगा जो सबसे ज़्यादा आकर्षण का 
केंद्र रहेंगे। नगर पालिकाध्यक्ष आशादेवी कच्छवाह एवं अधिशासी 
अधिकारी मोहम्मद शुहेल शेख एवं जनप्रतिनिधियों की उपस्थिति में 
सूर्यास्त के समय दशानन के पुतले का दहन होगा। रावण दहन के 
साथ ही पालिका प्रशासन की ओर से भव्य रिमोट के द्वारा आतिशबाजी 
होगी। दशहरा उत्सव के दौरान दशहरा मैदान में मेले का आयोजन 
होगा। पालिका ने लॉटरी के माध्यम से अस्थायी दुकानें आवंटित 
की है।जिसमे विभिन्न प्रकार के खाने पीने के दुकाने लगेगी जिस पर 
शहरवासी व ग्रामीण मेले का लुफ्त लेंगे। दशहरा उत्सव में सुरक्षा 
व्यवस्था के लिए कई थानों का जाब्ता मौजूद रहेगा।

पिचियाक: गरबा मंडल के कार्यक्रम 
में पहुंचे इब्राहिम ठेकेदार

जूम न्यूज } िपचियाक

गांव में सामाजिक सौहार्द और आपसी भाईचारे की मिसाल उस समय 
देखने को मिली, जब ग्राम पंचायत पिचियाक के सरपंच उम्मीदवार 
इब्राहिम ठेकेदार गांव में आयोजित गरबा मंडल के कार्यक्रम में पहुंचे। 
इस दौरान उन्होंने गरबा मंडल की आरती की तथा कार्यक्रम के लिए 
₹11,251 की राशि भेंट की। इब्राहिम ठेकेदार की इस सहभागिता को 
गांव में आपसी प्रेम, सद्भाव और सामाजिक एकता से जोड़कर देखा 
जा रहा है। गांव में आयोजित ऐसे धार्मिक एवं सांस्कृतिक कार्यक्रम 
विभिन्न समाजों के लोगों को एक साथ आने और आपसी भाईचारे 
को मजबूत करने का अवसर प्रदान करते हैं। कार्यक्रम के दौरान गांव 
के कई गणमान्य लोग उपस्थित रहे। सभी ने कार्यक्रम में भाग लेकर 
उत्साह और उल्लास के साथ आयोजन में सहभागिता निभाई। यह 
आयोजन गांव में सामाजिक समरसता, आपसी सहयोग और भाईचारे 
की भावना को मजबूत करने का संदेश देता नजर आया।

ब्रीफ न्यूज

लंका दहन से अंगद-रावण संवाद तक गूंजा श्रीराम का 
जयघोष, धर्म और सत्य की विजय का दिया संदेश

जूम न्यूज } जैतारण

श्रीरामचरितमानस के प्रेरणादायी 
प्रसंगों पर आधारित लंका दहन, 
विभीषण शरणागति तथा अंगद-रावण 
संवाद की लीलाएं भारतीय संस्कृति, 
भक्ति और धर्मनीति का सशक्त संदेश 
देती हैं। इन प्रसंगों में जहां पवनपुत्र 
हनुमानजी का अद्भुत पराक्रम और 
प्रभु श्रीराम के प्रति अटूट समर्पण 
देखने को मिलता है, वहीं विभीषण 
की धर्मनिष्ठा तथा अंगद की निर्भीकता 
रावण के अहंकार और अन्याय के 
विरुद्ध सत्य की शक्ति को उजागर 
करती है।

लंका दहन : हनुमानजी के 
पराक्रम से कांपी स्वर्णनगरी: माता 

सीता की खोज में लंका पहुंचे हनुमानजी 
ने अशोक वाटिका में उनसे भेंट कर 
प्रभु श्रीराम का संदेश दिया। इसके बाद 
राक्षसों की चुनौती का सामना करते हुए 
उन्होंने अपने अदम्य साहस का परिचय 
दिया। रावण के दरबार में उनकी पूंछ 
में आग लगाने का आदेश दिया गया, 
लेकिन यही आग लंका के विनाश का 
कारण बन गई। हनुमानजी ने अपनी 
जलती पूंछ से लंका के विभिन्न भवनों 
में आग लगा दी और प्रभु श्रीराम के 
पास लौटकर माता सीता का समाचार 
सुनाया। यह प्रसंग बताता है कि सच्ची 
शक्ति केवल शारीरिक सामर्थ्य में नहीं, 
बल्कि उद्देश्य की पवित्रता, बुद्धिमत्ता 
और कर्तव्य के प्रति समर्पण में निहित 
होती है।

विभीषण शरणागति : 
अधर्म का साथ छोड़ धर्म के  

मार्ग पर चले विभीषण
लंका के राजा रावण को विभीषण ने अनेक बार 
समझाया कि वह माता सीता को सम्मानपूर्वक 
प्रभु श्रीराम को लौटा दे और अनावश्यक 
युद्ध से बचे। लेकिन अहंकार में डूबे रावण ने 
अपने भाई की नीति सम्मत सलाह को ठुकरा 
दिया। अपमानित होकर विभीषण ने लंका का 
त्याग किया और प्रभु श्रीराम की शरण में पहुंच 
गए। कार्यक्रम में जवरी लाल भाटी, पालिका 
पार्षद भागीरथ सोनी दिनेश कुमावत राधे श्याम 
दाधीच सहित अनेक समाजसेवी एवं रामलीला 
आयोजन समिति के सदस्य एवं पदाधिकारी 
मौजूद रहे यह कार्यक्रम जैतारण पंचायत समिति 
परिसर में आयोजित किया जा रहा है।

हनुमानजी के पराक्रम, विभीषण की शरणागति और अंगद की निर्भीकता ने दर्शकों को किया भावविभोर

जूम न्यूज } अजमेर

अजमेर में आरएसी के जवान ने 
खुद को गोली मार ली। जवान 
पॉलिटेक्निक कॉलेज में बने 
चुनावी स्ट्रॉन्ग रूम की सुरक्षा 
में तैनात था। कॉन्स्टेबल नरेंद्र 
गोदारा (31) ने सर्विस राइफल 
SLR से ठुड्डी पर गोली मार ली। 
उनकी मौके पर ही मौत हो गई। 
घटना के बाद पुलिस महकमे में 
हड़कंप मच गया। घटना सोमवार 
शाम करीब 5:15 बजे की है। 
सूचना मिलते ही पुलिस के 
आला अधिकारी मौके पर पहुंचे 
और एफएसएल टीम को बुलाकर 
सबूत जुटाए।

एसपी हर्षवर्धन अग्रवाला ने 
बताया- पॉलिटेक्निक कॉलेज में 
चुनाव संबंधी स्ट्रॉन्ग रूम बनाया 

गया है। इसकी सुरक्षा के लिए 
9वीं आरएसी टोंक की ए-कंपनी 
16 अक्टूबर से तैनात थी। इसी 

कंपनी में कार्यरत 2018 बैच के 
कॉन्स्टेबल नरेंद्र गोदारा सोमवार 
शाम ड्यूटी पर था।

कॉन्स्टेबल नरेंद्र 5 बजे 
ड्यूटी पर आया था। इसके बाद 
5:15 बजे उसने अपनी ठुड्‌डी 

पर गोली मार ली, जो सिर के 
ऊपर से निकलकर आर-पार 
हो गई। वहीं गोली की आवाज 

सुनते ही पास ही दूसरे स्ट्रांग रूम 
में तैनात जवान ने सबसे पहले 
देखा था। उसने बाकी अफसरों 
को घटना की सूचना दी।

जवान साल 2018 बैच में भर्ती 
हुआ था और अजमेर में किराए के 
मकान में रहता था। जानकारी के 
अनुसार- शाम करीब 5 बजे ड्यूटी 
की शिफ्ट बदलने के दौरान यह 
घटना हुई। गोली लगने से जवान 
गंभीर रूप से घायल होकर गिर 
पड़ा। कॉन्स्टेबल नरेंद्र की पत्नी 
महिंद्रा भी अजमेर पुलिस में 
कॉन्स्टेबल है। दोनों 1 महीने पहले 
अजमेर के भोपों का बाड़ा क्षेत्र 
में किराए के घर में रहने लगे थे। 
उन्होंने 5 दिन पहले नई कार ली 
थी। दोनों के 1 साल की बेटी है। 
वहीं साडू अजमेर के दरगाह थाने में 
एएसआई नारायण सिंह है।

EVM सुरक्षा में तैनात जवान ने खुद को मारी-गोली, मौत: 
ड्यूटी के समय हुई घटना, पत्नी भी अजमेर में कॉन्स्टेबल

करणी सिंह स्टेडियम में 40 मिनट  
होगी इलेक्ट्रिक आतिशबाजी

जूम न्यूज } बीकानेर

दशहरे पर बीकानरे में इस बार भी जगह-जगह रावण दहन क ेआयोजन 
होंगे। शहर का मखु्य आयोजन डॉ. करणी सिहं स्टेडियम में होगा। यहां 
रावण, मघेनाद और कुभंकरण क ेपतुलों का दहन किया जाएगा। आयोजन 
के दौरान 40 मिनट तक इलके्ट्रिक आतिशबाजी होगी। बीकानरे दशहरा 
कमटेी के अनसुार, आतिशबाजी क ेदौरान स्टेडियम का आसमान लाल 
और नीली रोशनी स ेजगमगा उठगेा। वहीं, धरणीधर स्टेडियम में 90 फीट 
ऊचं ेरावण का दहन आकर्षण का केंद्र रहगेा। करणी सिहं स्टेडियम का 
रावण बनान ेक ेलिए पिछल ेसवाल महीन ेस ेउत्तरप्रदशे क ेबीस कारीगर 
जुट ेहुए हैं। बीकानरे दशहरा कमटेी क ेसचिव वीरेंद्र चावला न ेबताया कि 
डॉ. करणी सिहं स्टेडियम में रावण का 85 फीट ऊचंा पतुला बनाया गया ह,ै 
जबकि मघेनाद और कुभंकरण क ेपतुल े75-75 फीट क ेहोंग।े रावण दहन 
के दौरान 40 मिनट तक इलके्ट्रिक आतिशबाजी की जाएगी। उन्होंन ेबताया 
कि इस बार आतिशबाजी का अदंाज आईपीएल मचैों क ेदौरान होन ेवाली 
आतिशबाजी जसैा होगा। आयोजन में जिला प्रशासन और परू्व राजपरिवार 
की ओर स ेभी सहयोग किया जाता ह।ै

दो गुटों में चाकूबाजी, 3 घायल:बाइक खड़ी 
करने पर हुआ विवाद, 2 संदिग्ध हिरासत में

जूम न्यूज } जयपुर

जयपुर में सोमवार रात बाइक खड़ी करने की बात को लेकर दो 
गुटों में झगड़ा हो गया। जिसमें 3 लोग घायल हो गए। सिधीकैम्प 
थाना पुलिस ने झगड़े में घायल तीन जनों को प्राथमिक उपचार 
के लिए SMS हॉस्पिटल भिजवाया। इस मामले में पुलिस ने 2 
संदिग्धों को हिरासत में लिया है वहीं अन्य संदिग्धों की पहचान 
के बाद संभावित ठिकानों पर छापेमारी की जा रही है। पुलिस ने 
बताया- सिंधीकैम्प इलाके में रात करीब 10 बजे झगड़ा हुआ। 
सिंधीकैंप बस स्टेंड के एक्जिट गेट पर बाइक खड़ी करने पर दो 
गुट आमने-सामने हो गए। कहासुनी के बाद झगड़ा बढ़ने पर दोनों 
गुटों ने चाकूबाजी के साथ ही कांच की बोतलों से एक-दूसरे पर 
हमला कर दिया। झगड़े की सूचना पर सिधीकैम्प थाना पुलिस 
मौके पर पहुंची। पुलिस ने झगड़े में दोनों गुटों के घायल हुए 
तीन जनों को इलाज के लिए तुरंत SMS हॉस्पिटल भिजवाया। 
पुलिस ने आस-पास के लोगों से पूछताछ के बाद दो संदिग्धों 
को हिरासत में लेकर पूछताछ शुरू कर दी और 3 अन्य संदिग्धों 
की पहचान हुई हैं, जिन्हें पकड़ने के लिए संभावित ठिकानों पर 
छापेमारी की जा रही है।

ब्रीफ न्यूज

रामद्वारा चिमनाबाड़ी में सात दिवसीय कथा महोत्सव का भव्य समापन

जूम न्यूज } पीपाड़ शहर

शहर के रामद्वारा चिमनाबाड़ी में 
मोक्षधामी वैद्य रामकिशोर शास्त्री 
के सप्तम वार्षिक बरसी महोत्सव 
के तहत आयोजित सात दिवसीय 
भागवत कथा महोत्सव का सोमवार 
को भव्य समापन हुआ। अंतिम दिन 
कथा श्रवण और वाणीजी पाठ के 
लिए कथा स्थल पर श्रद्धालुओं की 
भारी भीड़ उमड़ी। संत-महात्माओं 

के सान्निध्य में आयोजित धार्मिक 
कार्यक्रम में  कथावाचक संत 
गोविन्दराम महाराज निबांज वालों ने 
कहा कि सात दिनों तक श्रद्धालुओं 
ने कथा के माध्यम से जो ज्ञान और 
जीवनोपयोगी बातें सुनी हैं, उन्हें अपने 
जीवन में आत्मसात करना चाहिए। 
धार्मिक शिक्षाओं को व्यवहार में 
अपनाकर जीवन को सार्थक बनाया 
जा सकता है। इस दौरान संत मंडली 
ने सुमधुर भजनों की प्रस्तुतियां दीं, 

जिन पर श्रद्धालु भावविभोर होकर 
झूम उठे।महोत्सव के अंतिम दिन 
संत गोपालदास महाराज, कोठारी 
रामधाम खेड़ापा ने वाणीजी पाठ की 
प्रस्तुति दी। 

उन्होंने धर्म और आध्यात्मिक 
ज्ञान का संदेश देते हुए श्रद्धालुओं 
को धर्ममय जीवन जीने की प्रेरणा 
दी। इसके साथ ही वाणीजी पाठ का 
भी समापन हुआ।आयोजन समिति 
के प्रभाकर टाक ने बताया कि बरसी 

महोत्सव के तहत रविवार रात मुख्य 
सत्संग का आयोजन किया गया, जो 
मध्यरात्रि 12 बजे तक चला। वहीं पूर्व 
चेयरमैन लक्ष्मी देवी टाक के आनंद 
महोत्सव के साथ आचार्य चरणों 
का बधावणा आज हर्षोल्लास के 
साथ आयोजित होगा।उन्होंने बताया 
कि सुबह 8:30 बजे से आचार्य 
चरणों का बधावणा होगा। इसके बाद 
सुबह 10 बजे से बरसी एवं आनंद 
महोत्सव के कार्यक्रम आयोजित किए 

जाएंगे। सुबह 11 बजे ओसवाल 
भवन में महाप्रसादी का आयोजन 
होगा।महोत्सव में आचार्यपीठ रामधाम 
रेण के आचार्य सज्जनराम महाराज 
तथा रामधाम खेड़ापा के आचार्य 
पुरुषोत्तमदास महाराज सहित संत-
महात्माओं का सान्निध्य प्राप्त होगा। 
आयोजकों के अनुसार, धार्मिक 
कार्यक्रमों में शामिल होने और संतों 
के दर्शन के लिए बड़ी संख्या में 
श्रद्धालुओं के पहुंचने की संभावना है।

आनंद महोत्सव में आज आचार्य चरणों का बधावणा और महाप्रसादी का होगा आयोजन

युवक को जबरन ले जाने का आरोप, पुलिसकर्मियों से विवाद; अधिवक्ता धरने पर बैठे

जूम न्यूज } सरदारशहर

रेलवे स्टेशन के पास स्थित 
फोटो स्टूडियो से युवक को 
अपने साथ ले जाने की कार्रवाई 
को लेकर सोमवार को विवाद 
सामने आया। ग्राम सवाई बड़ी 
निवासी मुरलीधर पुरोहित ने 
पुलिस थाने में परिवाद देकर 

जैतारण से आए पुलिसकर्मियों 
सहित अन्य व्यक्तियों पर जबरन 
ले जाने, मोबाइल बंद करने, 
घर में तलाशी लेने और उनकी 
माता से अभद्रता करने के आरोप 
लगाए हैं। परिवाद के अनुसार, 
19 अक्टूबर को सुबह करीब 11 
से 11:15 बजे दो व्यक्ति फोटो 
स्टूडियो पहंुचे और विक्रम के 

बारे में पूछा। मुरलीधर ने बताया 
कि विक्रम उनके छोटे भाई हैं। 
आरोप है कि इसके बाद उन्हें 
मोटरसाइकिल पर बैठाकर कुछ 
दूरी पर खड़ी बिना नंबर प्लेट की 
काले शीशों वाली हुंडई क्रेटा में 
बैठाया गया और उनका मोबाइल 
फोन बंद कर दिया गया। बाद में 
उन्हें सवाई बड़ी स्थित घर ले 

जाया गया, जहां तलाशी लेने 
और उनकी माता के साथ गाली-
गलौज करने का आरोप लगाया 
गया। परिवाद में मौके पर महिला 
पुलिसकर्मी मौजूद नहीं होने की 
बात भी कही गई है।

घटनाक्रम की जानकारी 
लेने पहुंचे पत्रकार ने संबंधित 
पुलिसकर्मियों से पहचान, 

पहचान पत्र और युवक को ले 
जाने के कारण के बारे में सवाल 
किए। आरोप है कि पुलिसकर्मी 
संतोषजनक जवाब नहीं दे पाए 
और पत्रकार के साथ अभद्र 
व्यवहार कर कवरेज रोकने 
का दबाव बनाया। इस दौरान 
अधिवक्ता राजेंद्र राजपुरोहित 
धरने पर बैठ गए। बाद में 

थानाधिकारी धीरेंद्र सिंह शेखावत 
की समझाइश के बाद मामला 
शांत हुआ। मुरलीधर पुरोहित ने 
परिवाद में बिना नंबर प्लेट वाली 
क्रेटा के मोबाइल फुटेज उपलब्ध 
होने का दावा करते हुए मामले 
की निष्पक्ष जांच और संबंधित 
व्यक्तियों के खिलाफ कानूनी 
कार्रवाई की मांग की है।

जूम न्यूज } सरदारशहर

पत्रकार सुनील कुमार सोनी ने सूरज सोनी पर 
गाली-गलौज, जान से मारने की धमकी देने, 
80 हजार रुपए मांगने और सामाजिक समूह में 
आपत्तिजनक सामग्री प्रसारित करने के आरोप 
लगाए हैं। शिकायतकर्ता का दावा है कि थाना 
पुलिस से लेकर पुलिस अधीक्षक चूरू तक 
शिकायत देने के बावजूद प्रभावी कार्रवाई नहीं 
हुई, जिसके बाद उन्होंने न्यायालय में इस्तगासा 
पेश किया। 

शिकायत के अनुसार, 31 जुलाई को फोन 
पर गाली-गलौज करते हुए पूर्व विवाद को 
लेकर चाकू से हमला करवाने की धमकी दी 

गई। वहीं, 12 अगस्त को एक सामाजिक समूह 
में उनके खिलाफ आपत्तिजनक सामग्री और 
ध्वनि रिकॉर्डिंग प्रसारित करने तथा 23 सितंबर 
को 80 हजार रुपए मांगने का आरोप लगाया 
गया है। सुनील कुमार सोनी के अनुसार, थाने 
में शिकायत के बाद केवल पाबंद करने की 
कार्रवाई हुई। इसके बाद उन्होंने डीएसपी 
और एसपी चूरू को शिकायत दी। एसपी 
कार्यालय से फोन आने के बावजूद कार्रवाई 
नहीं होने का आरोप लगाते हुए उन्होंने ईमेल 
और स्पीड पोस्ट के जरिए भी शिकायतें भेजीं। 
शिकायतकर्ता ने मामले की निष्पक्ष जांच, 
संबंधित साक्ष्यों की पड़ताल और परिवार की 
सुरक्षा की मांग की है।

कार्रवाई नहीं होने पर पत्रकार ने 
न्यायालय में पेश किया इस्तगासा

धमकी और 80 हजार रुपए मांगने के आरोप बिना एप्लाई दिया क्रेडिट कार्ड: 1.07  
लाख रुपए के ट्रांजेक्शन का बिल थमाया

जूम न्यूज } जोधपुर

क्रेडिट कार्ड के कथित दुरुपयोग का ऐसा मामला सामने 
आया है, जिसमें एक फार्मासिस्ट का आरोप है कि उसने 
कार्ड के लिए आवेदन तक नहीं किया, फिर भी बैंक ने 
उसके नाम पर क्रेडिट कार्ड जारी कर दिया। उसने कार्ड 
लेने से इनकार किया, लेकिन 12 दिसंबर 2025 को 
कार्ड उसके पते पर पहुंच गया। बैंक ने इसे मुफ्त बताते 
हुए अपने पास रखने को कहा। बाद में कार्ड ब्लॉक 
कराने की प्रक्रिया के बावजूद उसके नाम से वर्चुअल 
कार्ड जारी होने और उनसे ट्रांजेक्शन होने का आरोप 
है। पीड़ित के अनुसार, बैंक ने 1,07,581.39 रुपए 
की देनदारी बताई। इसके अलावा वेतन खाते से बिना 
सूचना 2473 रुपए काटने का भी आरोप लगाया है। 
परिवादी ने बैंककर्मियों के खिलाफ इस्तगासे के जरिए 
सूरसागर थाने में मामला दर्ज करवाया है। पुलिस ने 
धोखाधड़ी और आईटी एक्ट की धाराओं में मामला 
दर्ज किया है।

बुजुर्ग दंपती ने फंदा लगाकर किया सुसाइड
जूम न्यूज } जोधपुर

लूणी थाना क्षेत्र में बुजुर्ग पति-पत्नी 
ने फंदा लगाकर सुसाइड कर लिया। 
अब उनके बेटे की ओर से थाने में 
मृग रिपोर्ट दी गई है। थाने में दी रिपोर्ट 
में ऊर्जा राम ने बताया- कालीजाल 
में 18 सितंबर को मेरे पिता ढलाराम 
(70) और माता सारकी (69) ने 

फंदा लगाकर सुसाइड कर लिया। 
पुलिस ने पोस्टमॉर्टम के बाद बॉडी 
परिजनों को सुपुर्द की। मामले को 
लेकर लूणी थाना अधिकारी हमीर 
सिंह ने बताया- सुसाइड करने वाले 
दंपती बुजुर्ग थे। कई साल से मानसिक 
रूप से परेशान थे। दोनों अकेले रहते 
थे। संभवतः इसी के चलते उन्होंने 
फंदा लगाकर सुसाइड कर लिया।

जूम न्यूज } उदयपुर

उदयपुर जिले में देर रात करीब 
10 बजे अज्ञात वाहन की टक्कर 
से बाइक सवार युवक और उसकी 
2 साल की बेटी की मौत हो गई, 
जबकि उसक पत्नी सहित 2 
महिलाएं गंभीर घायल हैं। महिलाओं 
की हालत अभी नाजुक बनी हुई है। 
सूचना पर पहुंची पुलिस ने घायलों 
को तुरंत गोगुंदा अस्पताल पहुंचाया, 
जहां बाइक सवार युवक को डॉक्टर 
ने मृत घोषित कर दिया। जबकि 
उसकी 2 साल की बच्ची की कुछ 
देर बाद ही इलाज के दौरान मौत 
हो गई। बाकी दोनों महिलाओं का 
इलाज जारी है।

हादसा गोगुंदा-पिंडवाड़ा नेशनल 
हाईवे-27 पर घटा माता कट के 
पास रात 10 बजे हुआ। पुलिस 
ने मामला दर्ज कर लिया है और 
आसपास के सीसीटीवी खंगालकर 
अज्ञात वाहन की तलाश शुरू कर 

दी है। जब बाइक सवार बीती रात 
जसवंतगढ़ की तरफ से गोगुंदा की 
तरफ आ रहा था। घटा माता कट से 
वह जैसे ही हाईवे पर पहुंचा। तभी 
किसी अज्ञात वाहन ने उसे चपेट में 
ले लिया। टक्कर मारने वाला ड्राइवर 
वाहन लेकर मौके से फरार हो गया। 
घटना के बाद आसपास लोगों की 
भीड़ जमा हो गई और कुछ समय 
के लिए हाईवे पर जाम के हालात 
बन गए। सूचना पर पुलिस मौके 
पर पहुंची और ट्रैफिक व्यवस्था 
बहाल कराई। पुलिस के अनुसार 
हादसे में नाल पंचायत के ढाकला 
माता निवासी खमाणा(38) पिता 
कउवा और उसकी 2 साल की 
बेटी हंसी की मौत हो गई। जबकि 
पत्नी डालकी बाई(31) और 
गांगली बाई(35) बुरी तरह घायल 
हो गए। पुलिस ने मृतकों के शव 
गोगुंदा मोर्च्युरी में रखवाए हैं। आज 
पोस्टमॉर्टम के बाद शव परिजनों को 
सुपुर्द किए जाएंगे।

सड़क हादसे में पिता और 
2 साल की बेटी की मौत

